Materiais para traballar a expresividade e a posta en escena no canto coral.
INTRODUCCIÓN.
Paso a describir os exercicios desenvoltos no obradoiro de canto coral, no tocante á parte de expresividade, coreografía e posta en escena. 

Os exercicios que fixemos nas dúas sesións corresponden ós exercicios que eu utilizo nos meus obradoiros, de xeito que a vosa experiencia foi a mesma ca do usuario, coa diferencia de que eu vos expliquei os obxectivos e “destripei” os trucos sobre como facelos.

O desenrolo destes exercicios implica unha progresión pensada para traballar en sesións específicas, deixando de lado o ensaio musical. Dadas as dinámicas de ensaios que vós manexades, pensar en sesións específicas supoño que é un tanto utópico, así que o que podedes facer é ilas distribuíndo dentro dos ensaios regulares.

Parte do voso traballo agora é o de escoller as ferramentas que poidan servos máis útiles, e trasladalas, segundo a vosa experiencia, tendo en conta as especificidades dos grupos que manexades: nenas de primaria, secundaria, máis ou menos tímidas...etc.

Lémbrovos que para calquera dúbida, consello, ou comentario sobre a vosa experiencia, así coma se botades en falta algunha cousa neste documento, podedes escribirme a:

preterintencionalidade

Saúdos!

Marcos PTT.

SESIÓN PILOTO:
1. ENTRAMOS EN FAENA MOVENDO O CORPO.
OBXECTIVOS: 
· Tonificar o corpo para cantar mellor e ser conscientes de que, aparte da gorxa, o canto debería implicar a todo o corpo: ancoraxe no chan, respiración.

· Mellorar a concentración: deixar que a cabeza abandone as teimas que traemos de fóra, e o traballo individual que implica (un necesario) silencio serve para tomar a actividade coa cabeza máis limpa e centrada.

NOTA: Moitos destes exercicios poden ser realizados adicándolles os primeiros cinco ou dez minutos de cada sesión, probando a ver se ese tempo cunde logo no rendemento do ensaio.

EXERCICIOS:
· ESTIRAMENTOS.

A estirada que eu realizo baséase en mover, dende a cabeza ata os pés, todas as articulacións do corpo. Serve moi ben para adquirir consciencia do corpo e tamén, quence moito facendo pouco esforzo. 

Cada articulación móvese en 8 ou 16 tempos, movendo así catro ou oito veces para cada lado da mesma.

PESCOZO:

-Eixo vertical en rotación: dicimos “non” coa cabeza.

-Eixo transversal en rotación: dicimos “si” coa cabeza.

-Eixo Antero-posterior en rotación: “escoitamos” os ombreiros.

-Facemos círculos co pescozo en ambos sentidos.

OMBREIROS:

-Facemos círculos cara adiante e cara atrás.

-Subimos e baixamos ombreiros.

BRAZOS:

-Facemos círculos cara adiante e logo cara atrás

-Poñendo os brazos cara adiante, estirámolos alternativamente.

PEITO:

-Eixo Antero-posterior (percorrémolo lonxitudinalmente): botamos o peito cara adiante, cara o centro e cara atrás

-Eixo transversal (percorrido lonxitudinal): trasladamos o peito cara a dereita, cara o centro e cara adiante.

-Facemos círculos en sentido das agullas do reloxo e logo inversamente co peito (no plano transversal, é dicir, non dobrando, senón facendo “o baile da maionesa” XD)

CADEIRAS:

-O mesmo que co peito

XEONLLOS:

-Dobramos un pouco os xeonllos, pousando as mans nas rótulas. Facemos círculos con eles en ambos sentidos.

NOCELLOS:

-Poñemos un nocello en alto, e logo “dicimos si” con el.

-Poñemos un nocello en alto, e logo “dicimos non” con el.

-Movemos en círculos en ambos sentidos.

-Facemos o mesmo co outro pé.

MOVEMENTO:

Saltos, andar subindo os xeonllos cara adiante, andar levando os talóns ás nadegas, etc.

Un xeito rápido de quencer e que xera grupo e escoita é o de facer masaxe “en liña”, cada un dá unha masaxe ó de diante e a masaxe trasládase cara adiante como unha cad Logo, damos a volta e comeza a masaxe noutro sentido.

· CONCENTRACIÓN E RITMO:

OBXECTIVOS: Afondar na concentración previa ó ensaio, traballar o ritmo, xerar lazos lúdicos no grupo.

Xogos coma o ZIP, ZAP, BOING: Poñéndonos en círculo, pasamos a un dos lados un ZIP! dando as palmas, tentando non facer cortes no ritmo. É importante que o xogo non se corte, pero debemos permitir as risas.

ZIP: pasamos a testemuña ós lados

ZAP: pasamos a testemuña a calquera persoa do círculo que non este ó carón.

BOING: rebotamos a quen nos pasou a testemuña. O Boing faise saltando, imitando un rebote.

· PSICOMOTRICIDADE E RITMO:

OBXECTIVOS: Traballar o ritmo, o tempo e a musicalidade usando todo o corpo, xerar lazos lúdicos no grupo.

-RUTINA DE PERCUSIÓN CORPORAL: 

-Ver vídeo:

https://youtu.be/KdsCzFs4TTU
Tamén podedes buscar “percusión corporal nenos” ou “body percussion kids” en youtube e atoparedes unha morea de exercicios e rutinas explicadas e sinxelas.

· XOGOS EMOCIONAIS:

OBXECTIVOS: 

· Crear unha predisposición emocional que sirva para entrar en determinados climas interpretativos, lúdicos e emotivos. 

· Traballar a timidez, e a presencia escénica, ó facer cousas diante dun público “seguro”, as nosas compañeiras de aula.

· Unir ó grupo, facilitando vivencias entre membros do grupo que raras veces interactúan nos ensaios por estar situados a distancia (nenos vs. Nenas, voces graves vs. Voces agudas, que rara vez están cerca nos ensaios)

Non é o mesmo cantar un tema triste, un que celebre a vida, ou un que xogue co ouvinte de xeito cómico.

Estes xogos serven para experimentar dun xeito lixeiro e sinxelo diversos matices emocionais que poderemos trasladar á canción que esteamos ensaiando. 

A dinámica que propoño é a seguinte: Unha vez ensaiado o tema musical, e coñecido polas alumnas, pasamos a facer estes xogos, consistentes nunha fase inicial máis lúdica e verónica e unha segunda fase máis relaxada e profunda.

FASE LÚDICA DE TRABALLO 
· EXERCICIOS DE EXPOSICIÓN A PÚBLICO E EXPLORACIÓN EMOCIONAL PERSONAL

1 - GRADACIÓN DE EMOCIÓNS:

-Colocamos a un certo número de alumnos no fondo do espazo de traballo/escenario.

-Explicamos a dinámica do exercicio. Trátase de expresar unha emoción dende un grado “cero”, é dicir, neutro, ata un grado “dez”, é dicir, un grado máximo de expresión desa emoción. 

Cada grado implica un paso cara adiante, de xeito que ó chegar ó paso dez a xente que fai o exercicio quede ó pé do grupo que observa. 

É importante que deixemos a un número de observadores suficiente para que sirvan de estímulo ós que fan o exercicio cos seus risos.

-Os alumnos póñense de costas e damos a emoción coa que queremos traballar: ledicia, namoramento, medo, enfado, tristura...

-Temos en conta que as emocións negativas serán expresadas dun xeito cómico e burlón, para evitar unha experiencia traumática ou negativa. Trátase de que xoguemos.

-Guiamos o xogo, ditando a progresión do 1 ó 10, e tratando de que sexan conscientes de que se empurran demasiado pronto non van chegar a expresar nos grados máis altos (alguén moi expresivo no grado cinco non será capaz de aumentar ata o dez consecuentemente, e, tamén, alguén que vaia demasiado pouco a pouco non chegará a mostrar o grado alto, quedándose nun 5 cando tería que estar no 10).

Coidamos, tamén, que non se manquen a gorxa, se ben tentamos que saquen a voz, e a respiración, xa que é moi frecuente neste xogo que a xente tense o corpo e non saque “a emoción pola boca”, cousa necesaria tamén.

-Unha vez chagados ó dez, xogamos a movelos por diversos números (do dez ó cinco, logo ó un, e como traca final, un dez e mesmo un “once”)


2- A CARRAPUCHIÑA VERMELLA

-Colocamos por parellas ás alumnas que vaian participar no exercicio.

-Explicamos o mesmo: Unha das alumnas contará o conto de carrapuchiña vermella. 

Temos dúas opcións: Ou ben quen conta ten moitas ganas de contalo e temos que tentar que saia do escenario, ou ben ten tanta timidez que cóntao mentres busca o xeito de escapar da escena.

A compañeira entón, ten o deber de empurrala cara o fondo do escenario (no caso de que queira sacala de escena), ou ben cara a fronte do escenario (no caso de que quen conta queira fuxir) 

En cada parella, una persoa contará o conto e a outra empurrará ou tirará dela. Escollemos, segundo o que queiramos sacar de cada alumna, se lle asignamos o rol de timidez (quero fuxir de escena) ou de ganas de estar en escena.

Podemos buscar variantes: contar outro conto, cantar unha canción, etc.

· EXERCICIOS DE BÚSQUEDA GRUPAL DE EMOCIÓNS E DE ENCONTROS ENTRE AS PERSOAS

-Xogo dos encontros:

Poñemos música, facemos  que o todo o grupo ande polo espazo, enchéndoo todo, e evitando andar en círculos. Imos levando o camiñar normal cara un camiñar rápido, que se contaxie coa música, e se vaia convertendo nunha especie de danza, de pista de baile. Importante: mirar ós ollos á xente coa que te vaias cruzando.

-Damos indicación do que pasa cando a música pare:

· Cando a música pare, formaremos parellas. (primeiro paso, sinxelo, para que a dinámica de buscar unha parella quede marcada)

· Cando a música pare, a persoa coa que nos xuntemos será unha amiga ou amigo ó que queremos moito e hai moito tempo que non vemos.

· Cando a música para, a persoa coa que nos crucemos será unha persoa que nos resulte antipática pero coa que temos que manter unha relación formal.

· Cando a música pare, a persoa coa que nos xuntemos será unha amiga ou amigo ó que queremos moito e hai moito tempo que non vemos, pero estamos chegando tarde a coller un tren e non temos tempo para pararnos

· Cando a música pare, a persoa coa que nos crucemos será alguén con quen nos liamos e nos gustaría repetir.

· Cando a música pare, a persoa coa que nos crucemos será alguén con quen nos liamos pero coa que non nos gustaría repetir.

· Cando a música para, imos mirarnos ós ollos coa persoa coa que nos crucemos, sen facer nada máis. (Logo repetimos isto varias veces para ir desactivando os chistes, as risas, para que os corpos aprendan a relaxarse estando expostos á mirada de alguén)

· Cando a música para, abrazaremos á persoa coa que nos xuntemos, e manteremos a aperta ata que a música volva.

· Calquera outra dinámica que se vos ocorra.

· RELAXACIÓN.

Posterior a estas actividades máis enérxicas, creamos un momento de silencio e relaxación. Música pausada, ollos pechados, e se a aula o permite, tumbados no chan (de non ser así podemos facelo de pé), pautamos unha serie de respiracións profundas e pausadas, e diriximos unha relaxación.

Neste link podedes atopar un texto básico de relaxación. Podedes inventalo vós, ou buscar algún outro:

http://www.ejerciciosderelajacion.com/articulos/relajacion-bosque-y-mar
Logo de dirixir esta relaxación, pedides que todo o grupo se una, entrando en contacto uns con outros, e sentindo o contacto cos compañeiros mentres deixades unha canción bonita de polo menos dous minutos de duración. 

Ó rematar, ten en mente algunha canción pausada ou emotiva que teñas no repertorio para que en canto abran os ollos, vaian ó seu posto na formación coral e des a indicación de cantar sen ansiedade pero de inmediato, para que canten coa sensación que deixa no corpo a dinámica anterior. Verás que os resultados son máxicos.

NOTAS SOBRE COREOGRAFÍAS OU POSTA EN ESCENA

Aquí é onde a vosa creatividade entra en acción. Cada tema pedirá un tratamento distinto, así coma o tempo do que dispoñades e o nivel de esixencia que podades demandar do grupo. Hai que ter en conta determinadas cousas básicas, ou ben uns mínimos ós que, se ben o nome “coreografía” lles cae un pouco grandes, deberiamos aspirar para evitar a imaxe de desorde que fará que a nosa canción luza menos: Miradas perdidas, mans nos petos, brazos cruzados, caras de estar pensando no que van facer na fin de semana...

· Postura do corpo: A postura do corpo debe de ser tónica, é dicir, activa pero relaxada ó mesmo tempo. Pés ben ancorados no chan, mans fóra dos petos, peito sobresaínte pero sen chegar a soldado “en firmes”, mirada atenta cara ó director ou cara o público, expresión que mostre dinamismo e concentración, e permeable ó que estamos a expresar coa canción:

· Moitas destas cousas non chega con pedilas, e daranse por si soas se somos capaces de implicar ás alumnas no proceso. (O que si debe de ser prohibido son as mans nos petos, completamente, hehehe)
Un método para isto é o de esaxerar primeiro as dinámicas e as intencións para que logo o costume vaia relaxando os corpos. Así, podemos probar a poñer ó grupo a cantar co corpo coma se fosen soldados. En canto pase a broma o corpo irase relaxando, pero deixará uns mínimos de tensión que se asemellan máis ó que buscamos.
· A letra da canción: É básico ser consciente do que se canta, e máis inusual do que parece a simple vista, mesmo cando cantamos nos nosos idiomas. Sen chegar a un estudo profundo da letra, identificar a curva emocional que segue unha canción, e o tema ou emoción básica na que se basea é unha das primeiras cousas das que temos que facer conscientes ó grupo.
Sempre axuda se facemos algún xogo no que as cantantes se visualicen facendo ou sentindo algunha das cousas das que fale a letra ou sobre as que a canción fale: (pensar en seres queridos se a canción fala de amor, en cousas que lles gusten ou lles desgusten se falamos de cousas bonitas ou que nos anoxan... etc.)
· A lei da esaxeración: En xeral, e ata que estas dinámicas se integren na dinámica de ensaios, imos ter que sacar “con fórceps” moitas destas dinámicas, así que comezar esaxerando as expresións, posicións, emocións, etc. sempre será máis doado que pedir máis a cada ensaio. Pouco a pouco a esaxeración rebaixarase ata que a expresividade cantando quede no ambiente do grupo dun xeito case invisible.
· XOGOS: Unha vez que o tema está musicalmente asimilado (minimamente), podemos xogar a cantalo de xeito cómico, deixar que pequenos xogos que de xeito espontáneo se dan entre os cantantes crezan. Moitas veces non temos que inventar dinámicas, xa estas son xeradas polo propio grupo. Só temos que visibilizalas, darlles aire ou conducilas.
· COREOGRAFÍAS: Mentres non teñamos tempo a montar cousas complexas, algo sinxelo e que fará que a canción luza máis en escena é a de marcar un pequeno bambeo do corpo (desprazamento do peso do corpo dunha perna á outra): No primeiro golpe do compás, marcamos o inicio do bambeo á dereita, marcando cada un dos tempos do compás a un lado. Localizaremos tamén outras partes do tema no que haxa cambios de ritmo, paradas, etc, para marcar pausas, momentos de libre movemento, levantar as mans suliñando pontes musicais ou finais, etc.
Exemplos de coreografías
Aquí tedes unha serie de vídeos con postas en escena, algunhas máis traballadas e algunhas moi básicas, que traballei co Coro da Rá:

BÁSICAS:

CHAIN OF FOOLS: https://www.youtube.com/watch?v=gFT28NVRajk

Un exemplo de bambeos e pausas. A Base está na actitude dos cantantes a a coreo  sinxela e rapidamente asimilable.

STORM: https://www.youtube.com/watch?v=OEz23tQKCBk
Se a actitude é boa e o tema non pide movemento, menos é máis.

SPLANKY: https://www.youtube.com/watch?v=6YSpQTkCXGA

Aquí algo un pouco máis traballado, pero moito máis sinxelo do que semella. Pequenos detalles poden facer moito. (no vídeo non luce tanto coma en directo, claro)

BOHEMIAN RAPSODHY: https://www.youtube.com/watch?v=0yjeSdudkfk
Ás veces podemos cargar as tintas en determinadas partes da canción. Aquí, o coro está practicamente estático ata que chega o cambio  a rock na canción...

